Għeżież żgħażagħ,

Nispera li tinsabu tajbin minkejja dan it-temp verament kiesaħ li mhux dejjem iħallilek enerġija tagħmel ix-xogħol li tkun tixtieq!  Tassew jgħaġġbek it-temp għaliex filli jagħmel weekend tant xemxi kif kien dak tal-Karnival u filli jagħmel weekend mimli bard u xita, kif kien il-weekend li għadda.  Forsi dan għandu wkoll ftit xebh mal-ħajja tagħna, għaliex żgur aħna lkoll ngħaddu minn mumenti sbieħ (ta’ xemx!) u ohrajn ftit iebsa (ta’ maltemp!).  Iżda hekk kif l-istaġuni kollha tas-sena huma sbieħ bis-sabiħ u l-iebes tagħhom, nemmen li l-ħajja tagħna hi wkoll sabiħa bl-istaġuni differenti tagħha.  Filwaqt li nawgura lil dawk kollha li għaddejjin bl-eżaminijiet kull suċċess, nixtieq nistedinkom taqraw din l-update li fiha informazzjoni fuq diversi attivitajiet li jistgħu inkunu ta’ interess għalikom:

+++++++++++++++++++++++++++++++++++++++

Attivitajiet F’Malta

+++++++++++++++++++++++++++++++++++++++

1.  Attivitajiet għall-adolexxenti u ż-żgħażagħ għal matul ir-Randan

Fil-pajjiż tagħna ir-Randan hu tassew żmien li fih jiġu organizzati diversi attivitajiet għaż-żgħażagħ fosthom pageants, eżerċizzi, laqgħat, adorazzjonijiet u tant oħrajn.  Ħsibna li biex ngħinukom tkunu aktar infurmati dwar dak li ser jiġri ikun tajjeb li nikkumpilaw lista ta’ dawn l-attivitajiet u nibgħatuhielkom f’dan l-update.  Inħeġġukom ħafna sabiex tarawha għaliex hemm ħafna attivitajiet li hu worth it li wieħed jattendi għalihom biex nippreparaw ruħna aħjar għall-festa tal-Għid.  Din il-lista tistgħu tarawha wkoll fil-website tal-KDŻ f’dan il-link:  

http://www.kdz.org.mt/assets/files/Ezercizzi%20u%20Attivitajiet%20Spiritwali.pdf
++++++++++++++++++++++++++++++++++++++++++++++

2.  Moonlight Walk

SPYS ser jerġgħu jorganizzaw attivita` u din id-darba ser tkun night hike bl-isem ta’ “Moonlight Walk”.  Din ser issir is-Sibt 16 ta’ Frar fid-21.30 u l-meeting point ser ikun ir-roundabout ta’ l-Imġarr.  Għal aktar informazzjoni tistgħu tibgħatu email fuq info@spysmalta.org.

+++++++++++++++++++++++++++++++++++++++++++++++

3.  Xogħol volontarju fis-Sajf ma’ l-InYgo

Żejtun 2008 

Lulju u Awissu

Grupp limitat ta' żgħażagħ li jixtiequ jgħinu fil-kamp sajf tat-tfal fiż-Żejtun. Kulħadd irid jattendi għal seminar ta' formazzjoni li jsir fl-ewwel ġimgħa ta’ Lulju. Tul Lulju niltaqgħu darba fil-ġimgħa. Minn wara Santa Marija niltaqgħu aktar spiss sal-aħħar ta’ Awissu sakemm isir it-Talent show.

 

Minn hu nteressat jista’ jikkomunika ma’ Fr Edgar Busuttil SJ (Email: cfj@waldonet.net.mt   jew Tel: 21677841)

++++++++++++++++++++++++++++++++++++++++++++++

4.  In their shoes

Dan ser ikun weekend ta’ avventura u riflessjoni li jgħinna nidħlu fir-realta` ta’ x’jiġifieri tgħix ta’ fqir jew bla dar fissa.  Mhux bħal eżerċizzi jew irtir imma hi esperjenza spiritwali wkoll.  Fejn tibda taf imma fejn tispiċċa ma tafx.  Min hu ġej irid ikun lest li jġib miegħu biss dawn l-affarijiet:  Basket zghir jew haversack li jkun fih: flixkun tal-ilma mimli, mug li ma jinkisirx, raincoat jew ħwejjeġ tajbin għax-xita, żarbun tajjeb għall-mixi, lapes/biro, sleeping bag u ground sheet b’ismek imniżżla fuqhom.  Il-mobajl tista’ ġġibu imma se jkun hemm postijiet fejn ma jkunx hemm reception.

Fil-basket tista` tqieghed ukoll sa TNEJN minn dawn l-affarjiet: toilet paper, toothbrush + tootpaste, kalzetti+ħwejjeġ ta’ taħt, torċ, First Aid Kit, 1 Ewro.

 

Dati: mill-Ġimgha 29 ta` Frar fil-5pm Għar Lapsi sal-Ħadd 2 ta` Marzu fis-2pm.  Ikun hemm xi riflessjonijiet matul it-triq.

 

Biex tapplika imla l-applikazzjoni mehmuża u ibgħatha fuq youngclcmalta@hotmail.com sa mhux aktar tard mill-Ġimgħa 15 ta’ Frar.

+++++++++++++++++++++++++++++++++++++++++++++++

Attivitajiet barra minn Malta

+++++++++++++++++++++++++++++++++++++++++++++++

5.  InYgo – Xogħol volontarju fis-sajf barra minn Malta

L-InYgo qed torganizza gruppi ta’ żgħażagħ sabiex issir ħidma volontarja fl-Etjopja, fl-Eġittu, f’Cottolengo, f’Lourdes u b’Bari.  Għal aktar informazzjoni fuq dawn l-opportunitajiet ta’ ħidma volontarja tistgħu taraw l-attachment mehmuż ma’ din l-email bl-isem SumVolWork 2008.

+++++++++++++++++++++++++++++++++++++++++++++++
6.  Do you like music? Let’s meet in music

Proġett li ser iġib flimkien żgħażagħ minn Malta u mit-Turkija li ser isir it-Turkija bejn is-7 u t-12 ta’ April f’Amasya.  Il-link bejn dawn iż-żgħażagħ ser jinħoloq permezz tal-mużika tipika tat-Turkija u mużika li hi aktar magħrufa miż-żgħażagħ Ewropej.  Dawk li jixtiequ jattendu ser ikunu mitluba jħallsu biss 30% mill-ispejjeż tal-vjaġġ minħabba li l-accomodation fit-Turkija u 70% mill-ispejjeż tal-vjaġġ ser jiġu mħallsa mill-proġett.  Hemm post għal 1 group leader u 5 żgħażagħ (interessati fil-mużika).  Għal aktar informazzjoni tistgħu tikkuntattjaw lil Antonella Bonavia fuq bonole@gmail.com jew 99093516.

+++++++++++++++++++++++++++++++++++++++++++++++

7.  “Happy 18” is looking for volunteers

Daycare centre for children “Happy 18” would like to host someone who has a passion for art and is willing to express himself/herself by artistic work.  It would be beneficial for the project and development of the daycare centre.  A volunteer should be a responsible and mature person, highly motivated to work with children (age 3-6) and easily makes contact with new people.  He/She should have the ability to cooperate in a group and have basic knowledge of English.  It is important that he/she is willing to introduce his/her own ideas and experiences and to try out new methods, too.

When: 09/2008 - 06/2009
Where: Szczecin (Poland)
Application deadline: 29 February 2008

Description of the project you can read here:
http://ec.europa.eu/youth/evs/aod/hei_form_en.cfm?EID=58000338410
+++++++++++++++++++++++++++++++++++++++++++++++

Ħwejjeġ oħra

+++++++++++++++++++++++++++++++++++++++++++++++

8.  Taf iddoqq? Taf Tkanta?

Il-grupp LIFT jixtieq jgħaqqad grupp ta’ mużika.  Dan il-grupp ikun jista’ janima xi attivitajiet ta’ LIFT u anke xi quddies fil-Millennium Chapel u aktar.  Kull min jaf idoqq strument bħal kitarra jew strument ieħor jew inkella jaf ikanta u jixtieq jifforma parti minn dan il-grupp jista’ jattendi għal laqgħa li ser issir fil-Millennium Chapel it-Tlieta 12 ta’ Frar fis-19.30 jew jibghat email fuq anton@mclift.org.  Għal aktar informazzjoni fuq il-grupp LIFT tistgħu tidħlu f’din il-website: www.mclift.org.

++++++++++++++++++++++++++++++++++++++++++++++

9.  KDZ-APS Grants
Il-KDŻ, f’kollaborazzjoni mal-bank APS, ser terġa` toffri s-sapport tagħha għal inizjattivi li żgħażagħ jieħdu permezz ta’ fondi finanzjarji li jridu jiġu approvati mill-kumitat ta’ għażla.  Aktar dettalji fuq din l-iskema jistgħu jitniżżlu mill-websajt www.kdz.org.mt
 

Grazzi!
Mariella Chetcuti
ghall-KDZ

Flimkien ghas-servizz taz-zghazagh
